
Ne té gjithé kemi trashéguar njé kombinim unik té gjeneve nga prindérit
tané. Ky kombinim origjinal si dhe ndikimi i faktoréve té ndryshém té
mjedisit gjaté gjithé jetés, shpjegojné dallimet ndérmjet njé personi me

njé tjetér né aspektin e pamjes, ndjeshmérisé ndaj llojeve
té caktuara té mjekimeve, ndjeshmérisé
ndaj sémundjeve, etj.

Pérparimet shkencore kané mundésuar
eksplorimin e gjenomés njerézore si dhe
marrjen e informacioneve prej saj. Cdo
analizé laboratorike e cila béhet me
géllim,qé té merret informacion pér
aspekte té vecanta té statusit gjenetik
té individit, konsiderohet si analizé
gjenetike.

Eshté e réndésishme, t& mbahet mend se, gjenet tuaja ndikojné vetém
pjesérisht né rrezikun gé té shfagen e té zhvillohen shumica dérrmuese
e sémundjeve. Faktoré té tillé si historia juaj mjekésore, stili juaj i jetesés
si dhe mjedisi juaj luajné, gjithashtu, njé rol té réndésishém.

Ky material informues synon té sigurojé njé informacion té pérgjithshém
mbi gjenetikén dhe ndikimin e saj né shéndetin toné, si dhe jep udhézime
se kur duhet béré analiza gjenetike.

smm Né cilat rrethana parashikohet té béhet apo kryhet
analiza gjenetike?

Analiza gjenetike e cila, béhet né kuadér té njé problemi mjekésor té njé individi
mund té japé/sigurojé njé informacion té réndésishém pér shéndetin e tij.
Analiza gjenetike mund té béhet pér njé séré arsyesh mjekésore té ndryshme.
Nése mjeku juaj mendon se ju mund té keni njé c¢rregullim me njé komponent
gjenetik, ai/ajo mund t'ju rekomandojé tek njé mjek i kualifikuar, i cili éshté i
specializuar né hulumtimin, diagnostikimin dhe trajtimin e individéve té
cilét dyshohen gé mund té kené, ose gé aktualisht kané njé problem gjenetik.
Rrethanat e sémundjes, ¢cdo precedent personal, familiar si dhe simptomat
tuaja, duhen marré né konsideraté me kujdes. Nése dyshohet pér njé crregullim
gjenetik specifik, me géllim qé té vendoset njé diagnoze pérfundimtare, mund té
propozohet bérja e analizave gjenetike, kur kéto té fundit jané té mundshme.

Nevoja pér njé késhillim gjenetik professional.

Njerézit té cilét kané ndér mend té béjné njé analizé gjenetike, pér shkak té efekteve serioze
té mundshme té saj, duhet té kérkojné késhillim gjenetik. Ky
késhillim jepet nga profesionisté té cilét jané té trajnuar
posacérisht pér kété. Ky késhillim mundéson dhénien e njé
informacioni objektiv i cili, do t'ju ndihmojé kur éshté
e mundur ju, si dhe/apo familjen tuaj, t& merrni njé
vendim. Késhillimi gjenetik merr parasysh situatén
dhe nevojat tuaja, si dhe ofron informacion
me térésiné e alternativave té mundshme, pa u
pérpjekur té ndikojé né vendimin tuaj. Né qofté se,

ju duhet té vendosni té béni njé analizé gjenetike,
késhillimi gjenetik mund té pérfshijé gjithashtu edhe
mbéshtetje psikologjike profesionale, para bérjes sé
analizés si dhe pas kryerjes sé saj, duke ju ndihmuar
né pérballimin e pasojave té rezultateve pérkatése. Kjo
mbéshtetje psikologjike mund té pérfshijé informimin
dhe shpjegimin e rezultateve té analizés edhe pjestaréve té
familjes. Rrjedhimisht, késhillimi gjenetik mbéshtet individét
pérpara, gjaté dhe pas kryerjes sé analizés gjenetike.

Disa nga arsyet mé té zakonshme kur parashikohet bérja e analizés
gjenetike:

= Ju ose fémija juaj keni simptoma té njé sémundjeje dhe doni té pércaktohet
diagnoza apo té zbulohet arsyeja biologjike pérgjegjése pér sémundjen.

= Né familjen tuaj njé nga pjestarét ka njé problem gjenetik dhe doni té
dini nése ka rrezik gé ky problem mund té zhvillohet dhe tek ju, gjaté jetés
tuaj.

= Kur né familjen tuaj njé prej pjestaréve ka njé problem gjenetik ose, ju i
pérkisni njé grupi apo popullsie me rrezikshméri mé té shtuar pér ndonjé
problem gjenetik specifik, atéhere né kéto raste ju doni té dini nése ky
problem mund té trashégohet tek fémija juaj.

= Cifti ka patur disa aborte (shtatzani té pasukseshme).

ssn Pak njohuri biologjike

Cdo trup i njeriut ka disa triliona geliza té cilat jané elementét kryesoré
pérbérés té gjithé gjallesave. Qelizat formojné strukturén e trupit. Ato
shndérrojné né energji pérbérésit e ushgimeve, si dhe kryejné funksione
té ndryshme té specializuara. Qelizat té té njéjtit lloj ndérthuren pér té
formuar inde, veté indet nga ana e tyre ndérthuren pér té formuar organe.
Ka mbi 200 lloje té ndryshme té gelizave né pérbérje té muskujve, nervave,
mushkérive, zemrés, organeve seksuale, gjakut, etj

Shumica e qelizave kané njé bérthamé né té cilén ruhet i gjithé
informacioni i nevojshém pér zhvillimin dhe funksionimin normal té
organizmit. Ky informacion é&shté |
“shkruar” né njé fill biologjik gé quhet
QELIZA BtrTHAMA  ADN (acidi dezoksiribonukleik). Nése
ADN-né do ta konsideronim si njé
fjali té gjaté e cila jep njé pérshkrim
té ploté té organizmit, gjenet mund
té konsiderohen si fjalé té vecanta
brenda késaj fjalie. Njé gjen éshté
pérgjegjés pér njé ose mé shumé
funksione té organizmit. Nése
gjeni éshté | démtuar ose jo i
ploté, ai nuk mund ta kryejé
kété funksion si¢ duhet.
Térésia e gjeneve
Kromozom pérbén gjenomén.
Rrjedhimisht, njé
bérthamé gelizore pérmban
gjenomeén, ecilapérbén “materialin
gjenetik” té individit. Cdo fémijé merr
gjysmén e gjenomés nga secili prind,
pikérisht pér kété arsye, gjenoma pérmendet
shpesh si “mbéshtetje e trashégimisé”.

Cfaré jané kromozomet? ﬂ“ ﬁ

Kromozomet, té cilat pérbéhen
kryesisht nga ADN-ja, jané té

dukshme vetém gjaté ndarjes
sé gelizés. Njerézit kané 46

kromozome, ose pér té gené
té sakté, 23 cifte kromozomesh

sepse ata jané né cifte: njé WA WY
cift i kromozomeve seksualé nﬂ n“ ““
- té quajtur X dhe X pér femrén, i

nmn Cfaré kérkon njé analizé gjenetike?

Njé analizé gjenetike &shté analiza e njé pjese té ADN-sé suaj. Analiza
gjenetike mund té ndihmojé té gjejé nése ka njé ndryshim né njé gjen apo
kromozom té vecanté. Ndryshimi, shpesh i emértuar si mutacion, mund
té preké té gjitha gelizat né organizém dhe té jeté i transmetueshém tek
brezat e ardhshém.

Gjenet tuaja dhe mjeku juaj.

Né ményré gé té studiohet ADN-ja, sé pari merret njé mostér (sasi) gjaku apo péshtyme dhe
dérgohet né laborator pér analizé. Né pérgjithési, laboratori ia jep me shkrim rezultatet e
analizés mjekut, i cili ka rekomanduar kryerjen e analizave dhe mé pas, ky do t'i diskutojé
rezultatet pérkatése me ju.

Ka tre lloje kryesore sémundjesh /¢cregullimesh té shkaktuara nga mutacioni
apo ndryshimi gjenetik:

= Crregullimet kromozomale.

Crregullimet kromozomale shkaktohen né rastet kur njé person ka njé
ose mé shumé kromozome té démtuara (p.sh. kémbime té kryqgézuara né
kromozome ose mungesé té pjeséve té kromozomit), ose kur personi nuk
ka 46 kromozome. Ky éshté rasti i personave me sindromén Down, té cilét
kané njé kopje shtesé té kromozomit 21, duke rezultuar né njé total prej
47 kromozomesh.

= Crregullimet/Sémundjet monogjenike.

Crregullimet/sémundjet monogjenike jané rezultat i njé ndryshimi gé ndodh
tek njé gjen i vetém. Crregullimet/sémundjet monogjenike zakonisht jané
té rénda dhe té rralla, ndonése ato ende prekin miliona njeréz né mbaré
botén. Natyra e ¢rregullimit/sémundjes varet nga funksionet gé kryen gjeni
| ndryshuar. Té gjitha geniet njerézore kané dy kopje té ¢do gjeni — qé né
terminologjiné shkencore quhet “alel”. Késhtu njé alel vjen nga babai dhe
tjetri nga néna.

Disa ¢rregullime monogjenike jané té lidhura me ndryshimin e njé aleli té
vetém, si né rastin e sémundjes Huntington, njé sémundje gé prek muskujt dhe

Kromozomet me funksionet motorike e njohése.
dy alele té té njéjtit . . . o
gjen. Crregullimet/sémundjet e tjera monogjenike shfagen vetém né rastet kur

té dy alelet jané té ndryshuara. Individét qé
kané vetém njé alel té& ndryshuar nuk shfaqin
sémundje, por thjesht e bartin mutacionin

O
(ndryshimin), si né rastin e fibrozés cistike, .
njé sémundje kronike qé& prek mushkérité
dhe sistemin e tretjes. Kur, vetém, njé alel
éshté i ndryshuar, personat né fjalé nuk jané
té sémuré, por thjesht bartés té mutacionit.

Ata njihen si bartés (té shéndoshé). Bartésit
rrallé kané ndonjé simptomé té sémundjes,
por nése njé fémijé lind nga dy prindér

bartés, ka 25% shanse gé cdo fémijé i . . . .
ciftit té trashégojé té dy kopjet e gjenit té
ndryshuar (mutuar) dhe té shfaqé né kété
ményré sémundjen.

= Crregullimet/Sémundjet gjenetike komplekse.

Crregullimet/sémundjet gjenetike komplekse jané rezultat i ndérveprimit
té ndryshimeve té disa gjeneve, té ndérthurur me faktoré mjedisoré dhe
me ményrén e jetesés. Sémundjet gjenetike komplekse pérfshijné sémundje
shumé té zakonshme, té tilla si diabeti, shumica e kancereve, astma apo
sémundje té zemrés. Ndryshe nga rasti i ¢rregullimeve monogjenike, né
shfagjen dhe zhvillimin e kétyre lloj ¢rregullimeve/sémundjeve ndikojné
shumé gjene.

Edhe pse elementi pérbérés gjenetik i ¢rregullimeve/sémundjeve té
zakonshme pérbén njé aspekt té réndésishém té kérkimeve gjenetike,
ende ky komponent nuk kuptohet si¢ duhet. Dhe analizat sa i takon mundésisé
sé zhvillimit/shfagjes té ¢rregullimeve/sémundjeve gjenetike komplekse,
konsiderohen si parashikuese jo té sakta, ose, né té vérteté, té pavenda.

Llojet e ndryshme té analizave gjenetike

>Analizat gjenetike diagnostike

Analizat gjenetike diagnostike kané pér géllim té diagnostikojné njé sémundje gjenetike
tek njé person i cili shfag simptomat pérkatése. Rezultatet e kétyre analizave mund
t'ju ndihmojné né pérzgjedhjen e ményrés sé trajtimit apo menaxhimit té problemeve
shéndetésore. Analizat gjenetike gjithashtu, mund té ndihmojné né zgjidhjen e problemit
kur ka pasiguri né diagnozé, duke béré té& mundur q&, mé né fund, pacientét té diné se nga
¢faré sémundje vuajné.

>Analizat gjenetike parashikuese

Analizat gjenetike parashikuese béhen né individé gé ende nuk kané shfaqur simptoma.
Kéto analiza synojné té gjejné ato ndryshime gjenetike té cilat, sugjerojné pér rrezikun
e shfagjes sé sémundjeve apo ¢rregullimeve né njé fazé té mévonshme té jetés sé njé
personi. Ky probabilitet mund té ndryshojé né njé masé té konsiderueshme nga njé
analizé né tjetrén. Né raste té rralla, analiza gjenetike mund té zbulojé njé shkallé té larté
té propabilitetit té shfagjes sé njé sémundjeje, né njé fazé té mévonshme té jetés sé njé
individi (p.sh.analiza pér sémundjen e Huntington).

Né shumicén e rasteve, analiza vetém mund té véré né dukje rrezikun e shfagjes sé
sémundjes gjaté jetés suaj, por nuk do té jeté parashikuese e sakté, sepse faktorét e mjedisit
luajné njé rol tjetér té réndésishém krahas faktoréve gjenetiké.Teste té tilla parashikuese
konsiderohen si analiza gjenetike té ndjeshme.

>Analizat e bartésve.

Analizat e bartésve pérdoren pér té gjetur persona gé bartin alelin e ndryshuar (e mutuar)
té gjenit, i cili éshté pérgjegjés pér njé sémundje té vecanté (p.sh. fibroza cistike). Bartésit
mund té mos kené shenja té sémundjes. Megjithaté, ekziston rreziku qé fémijét e tyre té
preken.

>Analizat farmakogjenomike

Analizat farmakogjenomike kryhen pér té testuar ndjeshmériné individuale ndaj njé
terapie té vecanté. Pér shembull, disa individé mund té kené nevojé pér doza mé té larta,
ndérsa té tjeré mund té kené efekte anésore nga pérdorimi i medikamenteve té caktuara.

Pérfitimet e mundshme nga analiza gjenetike

- Né disa raste specifike, analiza gjenetike mund té konfirmojé diagnozén e
sémundjes suaj ose té fémijés suaj. Pér disa njeréz éshté shumé e réndésishme
t'i jepet fund pasigurisé.

- Analiza gjenetike mund té ndihmojé né diagnostikimin e njé sémundje
gjenetike dhe té pércaktojé ményrén e mjekimit (nése ekziston), ose masat
parandaluese (nése ekzistojné).

- Rezultatet e njé analize mund té sigurojné informacionin e nevojshém pér
shtatzenité e ardhshme.

- Megenése sémundjet/crregullimet gjenetike shpesh jané té trashégueshme,
informacioni mbi karakteristikat tuaja gjenetike mund té jeté i dobishém
pér pjesétarét e tjeré té familjes suaj.

Kufizimet dhe rreziget e mundshme té analizés gjenetike

- Bérja e analizés gjenetike, pritja e rezultateve dhe mé pas marrja e tyre
mund té shkaktojé pérzierje emocionesh té tilla si stresi, ankthi, lehtésimi
apo ndjenja e fajit. Eshté e réndésishme té& merren parasysh pasojat e
mundshme pér ju dhe familjen tuaj, pavarésisht nése ju merrni lajme té
mira apo té kéqija.

- Edhe pse diagnoza mund té konfirmohet nga analiza gjenetike, jo
gjithmoné ekziston mundésia e ndérhyrjes apo mjekimit.

- Mund té mos jeté gjithmoné e mundur té jepet shpjegimi gjenetik pér njé
sémundje té caktuar, pér arsye nga mé té ndryshmet: analiza mundet ende
té mos disponohet ose, né rastet kur nuk éshté identifikuar baza gjenetike
analiza pérkatése mund té mos jeté zhvilluar ende.

- Pér disa sémundje, né rastin e té cilave éshté e identifikuar origjina
gjenetike si shkaktare e tyre, jo gjithmoné éshté e mundur té pércaktohet
shkalla e sémundshmérisé.

- Rezultatet e analizés suaj gjenetike mund té zbulojné informacione
gjenetike né lidhje me anétarét e tjeré té familjes tuaj biologjike, me té
cilét keni disa karakteristika gjenetike té pérbashkéta, né vecanti né lidhje
me rrezikun e tyre gjenetik pér t'u prekur nga ndonjé sémundje. Por, a do
té duan ta diné kété informacion pjesétarét e tjeré té familjes?

- Rezultatet e analizés ndonjéheré mund té zbulojné sekrete familjare né
lidhje me atésiné dhe birésimin.

smms Vendimi juaj pér kryerjen e analizés gjenetike

Marrja e kétij vendimi mund té jeté e véshtiré. Eshté njé zgjedhje personale.
Secili &shté i liré té vendosé nése do té kérkojé apo jo analizén gjenetike, si
dhe gjithashtu nése do te dojé té informohet apo jo pér rezultatet e analizés.
Prandaj, éshté e réndésishme gé t'ju jepet informacion shumé i qarté dhe
i ploté, si edhe ju té mund té keni béré té gjitha pyetjet qé déshironi, né
ményré gé té higni ¢do hije dyshimi para se té merrni vendimin pérkatés.

Analiza gjenetike tek fémijét.

Analiza gjenetike tek té miturit gjithmoné éshté trajtuar me shumé kujdes. Zakonisht,
fémijét dhe adoleshentét do té analizohen gjenetikisht vetém nése nga rezultati i analizés
varen masat urgjente parandaluese ose mjekuese. Né rast se analiza nuk éshté urgjente
(p.sh. sémundja/crregullimi fillon vetém né moshé té rritur dhe nuk mund té fillohet
mjekim pérpara késaj kohe) analiza zakonisht shtyhet derisa i mituri té keté arritur moshén
e duhur pér té béré veté zgjedhjen pérkatése pasi, té jeté informuar paraprakisht.

Ju duhet té béni pyetje té ndryshme pérpara se té vendosni pér té béré njé
analizé gjenetike:

= Rreth ¢rregullimit/ sémundjes:

- Cfaré dimé rreth ¢rregullimit/ sémundjes?

- A preken né té njéjtén ményré té gjithé personat qé vuajné nga e njéjta
sémundje?

- Si mund té jetohet me kété sémundje?

- Pse uné apo fémija im e kemi kété ¢rrequllim/sémundje?

- A rrezikohen anétarét e tjeré té familjes nga kjo sémundje?

- A mund té mjekohet kjo sémundje?

- Nése po, a mund ta siguroj edhe uné?

- Ku mund té gjej mé shumé informacion né lidhje me kété ¢rregullim/
sémundje?

= Rreth e analizés:

- A ka rrezige né bérjen e analizés? Nése po, cilat jané ato?

- Cfaré informacioni do marr nga rezultatet e analizés?

- Sa té sakta do té jené rezultatet e analizés?

- A duhet ta kryejné analizén anétarét e tjeré té familjes?

- Sa kohé do té duhet pér té marré rezultatet e analizés?

- Kush do té m'i japé rezultatet e analizés?

- Kush do té mund t'i disponojé dhe pérdoré rezultatet e analizés?

Rezultatet e analizés gjenetike jané té dhéna personale té ndjeshme
né lidhje me “intimitetin tuaj biologjik”. Rrjedhimisht, duhet té
konsiderohen si informacione me natyré konfidenciale.

Pér mé tepér, individét té cilét kané kryer analizén gjenetike duhet
té kérkojné mbéshtetje (késhillim gjenetik) pér tu siguruar se | kané
kuptuar si duhet géllimin dhe pasojat pérkatése.

= Pyetje té tjera né lidhje me ¢éshtjen:

- A do té kené rezultatet e analizés pasoja pér pjesétarét e tjeré té familjes
sime?

- Nése po, a duhet té diskutoj sé pari me ta pér analizén?

- Cili mund té jeté ndikimi emocional i rezultateve tek uné dhe familja
ime?

- Kujt duhet t'i them né lidhje me rezultatet e analizés?

- A do té marr informacion me shkrim né lidhje me até qé kemi diskutuar?

- Kush mund té mé ndihmojé t'i shpjegoj rezultatet fémijés tim dhe / ose té
aférmve, né se uné e dua kété gjé ?

- A ekziston mundésia gé kéto rezultate t'u pércillen personave té tjeré?
Nése po, kujt?

- A ka shérbime mbéshtetése apo organizata té pacientéve té cilat mund t'i
kontaktoj?

- Me cilét profesionisté té tjeré té fushés sé shéndetit duhet té kontaktoj?

sms Analiza gjenetike direkt te konsumatori

Vitet e fundit, ka pasur njé rritje té numrit té analizave gjenetike té
reklamuara dhe / ose té shitura pérmes internetit nga kompani té ndryshme
jashté sistemit té konsoliduar té kujdesit shéndetésor.

Cilat jané kéto kompani?
Né fakt, shumé kompani gé shesin
kéto analiza ju lejojné t'i
blini népérmjet internetit
né té njéjtén ményré
sikurse blini libra apo

CD. Shumica e kétyre
kompanive reklamojné

dhe ofrojné shérbime

té analizave gjenetike
shpesh pa pérfshiré

né kété proces ndonjé
profesionist té kujdesit
shéndetésor.

Cfaré mund té analizohet?
Analizat e shitura nga kéto
kompani pérfshijné disa nga
analizat e provuara dhe té njohura

zyrtarisht qé mund t'ju ofrojé mjeku juaj,

por gjithashtu ofrojné né shitje edhe shumé

mé tepér analiza, té cilat ende nuk jané té ligjéruara ose

konsiderohen té papérshtatshme pér t'iu ofruar konsumatoréve.
Shumica e kompanive shesin ato analiza gjenetike, té cilat supozohet se
vlerésojné rrezikun e shfaqgjes sé disa sémundjeve (¢rregullimeve) gjenetike
komplekse té zakonshme (shih mé lart).

Gjérat gé duhet té dini né lidhje me analizat gjenetike té shitura direkt
konsumatoréve:

« Shumé analiza gjenetike qé i shiten direkt konsumatoréve nuk
konsiderohen ligjérisht dhe zyrtarisht té vlefshme nga ana e sistemit té
kujdesit shéndetésor. Kjo do té thoté se ende nuk jané vértetuar cilésia dhe
dobishméria e kétyre analizave. Shumica e rezultateve té analizave nuk jané
né gjendje té parashikojné nése te ju do té shfaget njé sémundje e caktuar
apo té parashikojné sa e réndé mund té jeté kjo sémundje. Si¢ u theksua
mé lart, pér shumicén dérrmuese té sémundjeve, gjenet tuaja ndikojné
vetém pjesérisht né rrezikun pér shfagjen e tyre. Faktoré té tjeré té tillé si
historia juaj mjekésore, stili juaj i jetesés dhe mjedisi luajné gjithashtu rol té
réndésishém

= Té porosisésh njé analizé gjenetike nuk éshté njélloj si té porosisésh njé
libér. Nése ju merrni rezultatin e analizés éshté gjithmoné e réndésishme gé
sé pari té merren né konsideraté pasojat e mundshme pér ju dhe familjen
tuaj.

= Analiza gjenetike tek fémijét gjithmoné duhet trajtohet me kujdes
té madh (shih kutizén e analizés gjenetike tek fémijét). Késhillohet me
pérparési qé analiza gjenetike tek fémijét té& mos kryhet jashté sistemeve té
kujdesit shéndetésor.

=« Shumé kompani operojné pa mbikéqyrje mjekésore dhe pa njé
bashkéveprim té drejtpérdrejté pacient-mjek. Bisedoni me mjekun tuaj
pér té pércaktuar nése kjo analizé mund té japé informacion té dobishém
né lidhje me shéndetin tuaj. Sigurohuni gé té keni kuptuar pérfitimet dhe
kufizimet pérpara se té blini analizén pérkatése.

= Pyesni se ¢faré do té ndodhé me kampionin e marré nga ju, si dhe si
do té ruhet privatésia e kampionit dhe informacionit tuaj. Pyetni nése
informacioni juaj do t'u béhet i njohur edhe kompanive apo organizatave
té tjera kérkimore-shkencore.

= Né&se keni porositur njé analizé gjenetike té shitur drejtpérdrejté
konsumatoréve, diskutoni me mjekun tuaj para se té merrni vendime né
lidhje me shéndetin.

Mé shumé informacion mbi analizén:
= http://www.eurogentest.org/patient/

EuroGentest ka pérgatitur njé seri fletépalosjesh pér tésiguruarinformacion té pérgjithshém
pér pacientét dhe familjet rreth gjenetikés dhe analizés gjenetike.

» http://www.orpha.net/

Orphanet siguron bazat e té dhénave né lidhje me sémundje té rralla, barna té rralla,
gendrat e ekspertéve, analiza diagnostike, organizatat e pacientéve, ...

Analizat gjenetike pér géllime shéndetésore / Késhilli i Evropés



Pér cfaré éshté ky dokument?

Ky dokument informues synon té sigurojé informacion objektiv t& pérgjithshém mbi analizat
gjenetike, duke pérfshiré natyrén e tyre dhe pasojat e mundshme té rezultateve té tyre. Paraget
lloje té ndryshme té analizave né dispozicion, zbatimet e tyre né fushén e mjekésisé si dhe
shtrirjen dhe kufizimet e réndésisé sé informacionit té marré nga kéto analiza.

